
AZƏRBAYCAN ƏDƏBİYYATINDA SENTIMENTALIZM CƏRƏYANI VƏ 
A.DIVANBƏYOĞLUNUN  YARADICILIĞI 

                                                                                                 
Insan hisslərinin təsvir və tərənnümünə, təbiətin duyğulu təsvirinə üstünlük verən sentimentalizm 

həm qərb ədəbiyyatında, həm də şərq ədəbiyyatında ədəbi cərəyan kimi formalaşmışdır.Lakin 
ədəbiyyatın bir sıra mərhələlərinə nəzər saldıqda başqa xalqların ədəbiyyatında olduğu kimi, 
Azərbaycan ədəbiyyatında da sentimentalizmin bədii-estetik xüsusiyyətlərinə, elementlərinə rast 
gəlmək olar. Dünya ədəbiyyatında özünəməxsus yeri və rolu olan romantizm sosial-mədəni hadisə 
kimi universal xarakter daşımışdır. XX əsr romantikləri arasında bir sıra sentimental səciyyəli 
əsərlər yazıb-yaratmışdır. Bu ədiblərin yazdığı əsər və obrazlar sentimental-romantik tərzdə təsvir 
və tərənnüm olunur. Hüseyn Cavidin yaradıcılığında da həmçinin sentimentalizmin bədii-estetik 
xüsusiyyətlərini görmək mümkündür. XX əsr Azərbaycan romantizminin nümayəndələrindən  olan 
Abbas Səhhət və Abdulla Şaiqin yaradıcılıqlarını da sentimentalizmə aid etmək mümkündür. XX 
əsr Azərbaycan ədəbiyyatı və mədəniyyətinin görkəmli nümayəndələrindən biri də Abdulla bəy 
Divanbəyoğludur. Divanbəyolunun romantik ruhla yazılmış hekayələrinə “Ərdoy dərəsini” misal 
göstərmək mümkündür.   Sujet xətti sadə olan əsər dağlarda yaşayan bir gəncin dərvişə rast gəlməsi 
ilə başlayır. Əsərin əvvəlində sentimentalizmə xas olan xüsiyyətləri görmək mümkündür. Tamamilə 
sentimentalizmin bədii-estetik xüsusiyyətlərinə xas olan bu əsərin mahiyyətinə nəzər saldıqda 
görərik ki, əməllərindən peşman olan bir dərvişin can yanğısıdır. Kənar mühitdən gəlmiş Əhməd  
təbiət aləmi üçün yad bir xaraqterdir. Dərviş Ruqiyyənin ailəsi ilə ilk dəfə tanış olduqda didərgin 
düşdüyü vətənini unutduğunu dilə gətirir. Əsərin sujet xəttinin əsasında Əhməd ilə Ruqiyyənin 
qarşılıqlı sentimental  məhəbbəti dayanır. 

       
Açar sözlər:  Sentimentalizm, poeziya, təbiət, məhəbbət, əzab 
 
Insan hisslərinin təsvir və tərənnümünə, təbiətin duyğulu təsvirinə üstünlük verən sentimentalizm 

həm qərb ədəbiyyatında, həm də şərq ədəbiyyatında ədəbi cərəyan kimi formalaşmışdır. Bir sıra 
tətqiqatçıların fikrincə sentimentalizm Azərbaycan ədəbiyyatı üçün xaraqterik bir cərəyan deyildir. 
Lakin ədəbiyyatın bir sıra mərhələlərinə nəzər saldıqda başqa xalqların ədəbiyyatında olduğu kimi, 
Azərbaycan ədəbiyyatında da sentimentalizmin bədii-estetik xüsusiyyətlərinə, elementlərinə rast 
gəlmək olar. “Azərbaycan ədəbiyyatında sentimentalizmi sistemli bir cərəyan hesab etmək olmaz. 
Lakin sentimental inikas üsullarına üstünlük verən və sentimental əsər yaradan yazıçılarımız 
olmuşdur”. Şərq ədəbiyyatında inilti və sızıntı, qəhrəmanın ah-nailələri, əzabları öz əksini 
sentimentalizmdən daha öncə tapmışdır. Ayrılıq, dərd, eşq kimi motivləri həm sentimentalizmdə, 
həm də klassik poeziyada görmək mümkündür. Hər ikisində yarından ayrı düşmüş aşiq var. Lakin 
bu aşiqlərin bir-birindən fərqlənir. Divan ədəbiyyatında aşiq yarı sevdiyi kimi onun dərdinidə sevir.  

                                     Griftari-qəmi-eşq olalı azadeyi-dəhrəm, 
                                     Qəmi-eşqə məni bundan betər, yarəb, giriftar et. 
Fizulinin bu qəzəlində yarından ayrı düşmüş aşiq eşqin verdiyi əzablardan, əziyyətdən 

şikayətlənmir. Sentimentalizmdə isə bunun tam əksidir, aşiq bəlanı arzulamır. İohann Hötenin 
“Gənc Verterin iztirabları” əsərində qəhrəman ümid yeri olan görüşlərinin bitdiyi anda öz həyatına 
son vermək qərarını alır. “ Budur, gör arzu və ümidlərim necə yerinə yetmişdir. Bədənim 
soyuqqanlı bir halda, ölümün dəmir qapısını döyürəm”.(9, 156) Hətta Verter bu misraları 
söyləyərək öz tanrısına ona əzab-əziyyətlərinə son qoyacaq gücü verdiyi üçün təşəkkür edir. “Ətraf 

tamamilə sakitdir, qəlbimdə rahatdır. Xudaya, sənə minnətdaram ki, bu axırıncı dəqiqələrdə mənə 
bu qədər hərarət və qüvvə bəxş etmişsən”. (9, 156)  

Dünya ədəbiyyatında özünəməxsus yeri və rolu olan romantizm sosial-mədəni hadisə kimi 
universal xarakter daşımışdır. Qərb ədəbiyyatında romantizm önromantizm (preromantizm) və ya 
sentimentalizm adlanan fəlsəfi-estetik mərhələdən sonra yaranmışdır.  Maarifçiliyin ağlı üstün tutan 
ehkamlarına qarşı sərt mövqe sərgiləyən romantizm bunun əksinə olaraq, sentimentalizmin hisslərə 
önəm verən emosionallığı ilə sanki razılaşır. Ona görə də dünya romantiklərinin yaradıcılığında 
sentimental davranış məqamlarına rast gəlmək qanunauyğun hal kimi çıxış edir.  XX əsr 
romantikləri arasında bir sıra sentimental səciyyəli əsərlər yazıb-yaratmışdır. Bu ədiblərin yazdığı 
əsər və obrazlar sentimental-romantik tərzdə təsvir və tərənnüm olunur.  

Hüseyn Cavidin yaradıcılığında da həmçinin sentimentalizmin bədii-estetik xüsusiyyətlərini 
görmək mümkündür. Hüseyn Cavidin yaradıcılığında da bir sıra şeirlər vardır ki, bu şeirlərdə 
sentimentalizm romantizmi üstələyir. “Dün və bu gün”, “Məyus bir qəlbin fəryadı”, “Qüruba qarşı”, 
“İştə bir divanədən bir xatirə” kimi şeirlərində sentimental izləri görmək mümkündür. Keçmişdən 
və bu gündən bəhs olunan “Dün və bu gün” şeirində insanın əhvalı dəyişkəndir. Təbiətdə əbədii 
olan bir qüvvət yoxdur. Xilqət daima dəyişməkdədir 

Dünki məhkum olur bu gün hakim, 
Dünki bədbəxt olur bu gün məsud, (7, 84) 
XX əsr Azərbaycan romantizminin nümayəndələrindən  olan Abbas Səhhət və Abdulla Şaiqin 

yaradıcılıqlarını da sentimentalizmə aid etmək mümkündür. Bir çox araşdırmalar nəticəsində belə 
qənaətə gəlmək olar ki Abbas Səhhət romantikdir. Lakin yazıçının yaradıcılığının ayrı-ayrı 
nümunələrinə nəzər yetirsək müəyyən qədər sentimentallığın olduğunu görmək mümkündür. 
A.Şaiqin yaradıcılığındakı bir sıra şeirlərdə kədər, qəm-qüssə kimi motivlər özünü qabarıq göstərir. 
Bu motivlərdən istifadə əsərin lirik qəhrəmanının sentimental hisslərinin təsvir olunmasında əsas rol 
oynayır.  

Şairin “Köç” şeirində də sentimentalizmin əlamətlərini görmək mümkündür. Əsər lirik 
qəhrəmanın dili ilə verilir, təbiət , meşələr, dağlar sanki dil açır. 

Yollar dağdır, ya meşə, ya düzənlik  
Hər tərəfi basmış böyük bir şənlik. 
Bir çay kənarında düşürlər axşam, 
Səfalı bir yerdə olurlar aram. 
A.Şaiq obrazın xaraqterini, psixoloji dünyasını və duyğularını təbiət təsvirləri vasitəsi ilə 

oxucuya çatdırdığı ən gözəl əsəri “Qış gecəsi” şeiridir. Qış fəsli qəhrəmanın hiss və duyğuları ilə 
səsləşir. Ağır körpəsi üçün Allahına yalvaran bir ananın sarsıntılarını, iztırablarını oxucuya daha 
təsirli çatdırmaq üçün yazıçı qış fəslini seçir.  

Dağ, çöl dərə, bağ və tarla qardan,  
Öz üstünə örtmüş idi yarğan... 
Xəstə uşağına qəmli madər, 
Həsrət içində layla söylər.  
Uşaqlar üçün yazdığı “Gözəl bahar” pyesində qış və bahar fəslini təsvir etməklə xoşbəxtlik və 

bədbəxtlik arasında mübarizə əks olunur. İnsan  duyğuları ilə təbiəti təsvir etməklə, qəhrəmanın 
daxili sarsıntılarını qələmə almaqla şair öz əsərlərində sentimentallığın olduğunu dilə gətirmişdir.  

XIX əsr Azərbaycan ədəbiyyatında özünəməxsus yeri olan qadın şairələrdən biri də Xurşudbanu 
Natavandır. Xurşudbanunun şeirlərini bir neçə hissəyə bölmək mümkündür: aşiqanə şeirlər, təbiət 
gözəlliklərinə həsr edilmiş şeirlər və hüznlü şeirlər. Qəzəllərində daha çox məhəbbət, təbiət 
gözəllikləri təsvir, tərənnüm olunmuşdur. Şairə bədbin ruhlu şerlər yazmağa 16 yaşlı oğlunun 
ölümündən sonra başladı.  Bütün bunlar Natavanın şeirlərinə sentimental ruh verir. Qəzəllərində 
daha çox kədər, hüzn kimi motivlər öz əksini tapmışdır. Bunun nəticəsində onun əsərlərində 
sentimentalizmi görmək mümkündür.   

Mədad olsa əgər dərya, qələm olsa əgər əşcar, 
Başa yetməz qəmim şərhi, qələm hər ləhzə qan ağlar. 
Tənim rəncur, dil xəstə, dəxi bir qəmküsarım yox, 

Kimə kim, şərh edim dərdim, gedər tabü təvan, ağlar. 
Yaradıcılığı Azərbaycan ədəbiyyatında yeni bir mərhələ olan Cəfər Cabbarlı əsərlərində 

sentimentalizmin təzahürlərini görmək mümkündür. Yazıçının “Vəfalı Səriyyə” pyesində 
sentimental əlamətləri özünü biruzə  verir. Ədib bu əsərdə cəmiyyətdə gördüyü  haqsızlıqlara qarşı 
öz qəzəbini bildirir. Cəmiyyətdə hökm sürən cəhalətin böyük məhəbbətlə bir-birini sevən gənclərin 
həyatına maneə olmuşdur. Əsərdə Səriyyə və Rüstəm bir-birlərini  sevir. Amma Səriyyənin anası 
qızını zorla dayısı oğlu Qurbana ərə vermək istəyir. İki gəncin uğursuz sevgisində pul, mal, var-
dövlət əsas rol oynamışdır. “Ah, Rüstəm. Ah! Məhəbbəti ilə pərişan olduğum!  Nə üçün öz sevgini 
zalımların əlindən xilas etmirsən? Bəs nə üçün sən əhdinə vəfa edib məni buradan azad etmirsən?” 
Səriyyənin bu daxili monoloqunda qəhrəman öz taleyindən bəhs edərək sevgisinin onu bütün 
zalımlardan xilas edəcəyini düşünür. Bu monoloq qəhrəmanın daxili aləmini açaraq onun nə 
düşündüyünü oxucuya göstərir.  

Cabbarlının sentimental ruhda yazılmış digər əsəri isə “Solğun çiçəklər” pyesidir. Sentimental 
səhnələrin çoxluq təşkil etdiyi bu əsər əzab əziyyət çəkən insanların faciəsidir. Əsərin adındanda 
göründüyü kimi solğun çiçəklər talesiz, günahsız olan Saranın əzablarla dolu, solmuş həyatına 
işarədir. Bu simvol sentimentalizmin estetikasına, nəzəri prinsiplərinə cavab verir. “Solğun 
çiçəklər” pyesində sentimental səhnələr çoxluq təşkil edir, əzablar çəkən insan talelərinin faciəsidir.  

XX əsr Azərbaycan ədəbiyyatı və mədəniyyətinin görkəmli nümayəndələrindən biri də Abdulla 
bəy Divanbəyoğludur. Yazıçı Azərbaycan  klassik nəsrinin ənənələrini davam və inkişaf 
etdirmişdir. Ədib “Əbdül və Şəhzadə” (1902), “Can Yanğısı” (1903), “İlan” (1906), “Fəhlə” (1906), 
“Ərdoy dərəsi” (1909),  “Gənc” (1910), “Parlaq ulduz” (1911) kimi bir çox əsərlərin müəllifi kimi 
tanınır. Divanbəyoğlu öz povest və həkayələrində burjuanı, feodal adət ənənələrini, kecmiş 
qanunları, zülm və haqsızlqları, insanların sinfi təbəqəyə görə ayrılmasını ifşa etmişdir. Həmçinin 
Azərbaycan tarixinə aid bir çox elmi əsərlərdə qələmə almışdır.  Bunlara “ Müctəhid-feodal” ,  
“Xanların fərmanları və yazışmaları” , “Şəki xanlarının tarixinə dair” aiddir.  

1902-ci ildə rus dilində yazdığı digər əsəridə “Əbdül və Şəhzadə” povestidir. Divanbəyoğlunun 
əsərlərinə nəzər  saldıqda hadisələr əsasən təbiət qoynunda baş verir. Lakin yazıçı bu əsərdə 
ziyalıların, məmurların sosial-mənəvi həyatını,  köhnəlik ilə yeniliyin mübarizəsini üstün tutur. 
Müəllifin yaradıcılığında Azərbaycan  qadınlarının azadlığı problemi aparıcı rol oynayır. 
Divanbəyoğlu bu əsərində bu mövzuya toxunmuşdur. Əsərdə yazıçı  qadınların aldadılmasına, 
hərəmxanalarda məhv olmasına, azadlıqlarının əllərindən alınmasına, qul kimi satılmasına qarşı 
çıxır. Povestdə şərq müsəlman qadınlarının vəziyyətini, hiss-duyğularını geniş bədii lövhələrlə əks 
etdirmişdir.  

Əsərin qəhrəmanı olan Əbdülü yazıçı ziyalı, aristokrat cəmiyyətdən seçmişdir. Rusiyada təhsil 
almış qəhrəman qadın azadlığının ən böyük dəstəkçisi idi. Nisəni qadın düşməni olan bir bəyin 
əlindən xilas etməklə azadlıq carçısı olduğunu oxucuya göstərmişdir. Əsərdə yazıçı Şəhzadənin 
simasında azadlığa can atan, fədakar bir qadın surətini yaratmışdır. Əsərin sujet xəttinin əsas 
mövzularından biri də məhəbbətdir. Azadlıq mübarizəçisi olan Əbdül həmdə ehtiraslı bir 
məhəbbətlə sevən aşiqdir. Şəhzadəni sevən, ona sadiq olan Əbdülün azadlıqla bağlı olan fikirlərini 
həyata keçirməsinə mühit icazə vermir. Azadlıq uğrunda mübarizə aparan qəhrəman yanlız Əbdül 
deyildir həmçinin ədib Nisə, Sultan və Məryəm obrazlarını yaratmışdır. Povestdə yazıçı iki tərəfi 
qarşı-qarşıya qoymuşdur. Bir tərəf qadın əziyyətinə dəyər verməyən, digər tərəfdə isə qadın 
azadlığına mübarizə aparan.  

Əsərdə dörd sevgi xəttinin olduğunu görmək mümkündür: Əbdül və Şəhzadə, Sultan və Nisə, 
Murad və Nigar, Şamil və Məryəm. İlk iki şəxslərin məhəbbəti geniş şəkildə təqdim olunduğu 
halda, sonrakı iki şəxslərin sevgisi müəyyən qədər əks olunmuşdur. Murad və Nisə qaçdıqları 
zaman quldurların hücumuna məruz qalıb öldürülür, öz arzularına çata bilmirlər. Əbdül və 
Şəhzadədə öz vüsallarına çata bilmirlər. Şəhzadənin köhnə fikirli atası bu sevgiyə qarşı çıxır, hətta 
öz qızını yaralayır.  

Tamamilə sentimentalizmə məxsus olan “Əbdül və Şəhzadə” əsərində əsas diqqət insanın 
mənəvi azadlığı və onun sentimental hissinə verilir. 



Filologiya məsələləri, № 8, 2019 

 272

Hadisələri realist bir şəkildə qələmə aldığı “Duman” hekayəsini Divanbəyoğlu 1904-cü ildə 
qələmə almışdır. “Əbdül və Şəhzadə” povestində qadın azadlığı haqqında mübarizə aparan ədib 
Duman əsərində qadın və evlilik haqqında qəlibləşmiş qaydaları, qanunları, adət-ənənələri tənqid 
edir. Yazıçı bu əsərdə köhnəlik ilə yeniliyi qarşı-qarşıya qoyur. Əsərdə Murad bəy köhnəliyin 
nümayəndəsidir. O, oğlu olan Həmidin rus dilində təhsil almasına qarşı çıxır. Onun fikrincə rus 
dilində təhsil almaq insanı əyyaşlığa, əxlaqsızlığa gətirib çıxarır. Yeni nəslin nümayəndəsini də 
Murad bəyin oğlu Həmid bəy təmsil edir. Atasının  fikirlərini qulaq ardı edən Həmid oxumağı hər 
şeydən çox sevir və istəyinə də çatır.  Əsərdə yazıçı Həmid və Seyyarənin taleyindən bəhs edərək, 
köhnə adət-ənənələri, qəlibləşmiş nigah qaydalarını tənqid edir.  Səriyyə ilə Can Yanğısı əsərinin 
qəhrəmanı olan Ruqiyyənin taleyində heç bir fərq yoxdur. Kölə olaraq yaşayan bu iki qadın öz 
vəziyyətlərini yaxşı başa düşürlər.  

“Gözəllərin vəfası” povestini 1914-cü ildə qələmə alan yazıçı bu əsərdə də hadisələrin təsvirini 
kənd mühitində vermişdir. Əsərin sujetinin əsasında Tutunun sevgisi dayanır. Obrazların 
xaraqterində, baş verən hadisələrdə sentimentalizmi daha aydın şəkildə görmək mümkündür.  

Qadın həyatını və hüquqsuzluğunu tənqid edən əsərlərindən biri də “Parlaq ulduz”  hekayəsidir. 
Bu hekayə də həmçinin sentimentallığı seçilən əsərlərindəndir.  Onun bu əsəri “Haqq yolu” 
məcmuəsində dərc olunmuşdur.  Bu əsərində sujet xətti yenilik ilə köhnəlik arasında gedən 
mübarizədən bəhs olunur. Hekayədə hadisələr kənddə cərəyan edir. Yazıçı əxlaq qaydalarını kəskin 
şəkildə tənqid etmişdir. Hekayənin əsas qəhrəmanları oxumuş, təhsil almış Rəcəb və Sürəyyadır. 
Onlar köhnə düşüncəli, insanların haqq və malını talayan, zülm verən bəylərə, ağalara qarşı 
mübarizə aparırlar.  

Kənd məişətindən alınan əsərlərindən biri də “İlan” əsəridir. Yazıçı 1906-cı ildə qələmə adığı bu 
əsərində həm avam, dindar ailələrdə hökm sürən köhnə adət ənənələri tənqid edir, həm də az yaşlı 
uşaqların təlim və tərbiyəsinə mənfi təsir göstərən dini elimlərə qarşı çıxır. Bu hekayədə  yazıçı 
uşaqların həyat və təbiət hadisələrini öyrənməsinə, tərbiyə olunmasına köməklik göstərir. Qismən 
də olsa qərb ədəbiyyatında Jan Jak Russonun  “Emil” əsəri ilə səsləşir.  Çünki hər iki əsərdə 
uşaqların tərbiyəsi haqqında bəhs olunur. İlan hekayəsi uşaq psixologiyasına uyğun şəkildə 
yazılmışdır. Uşaqlar üçün yazılmış digər əsəri isə “Fəhlə” hekayəsidir. Adından göründüyü kimi 
əsərdə fəhlələrin zəhmətindən bəhs olunur. Real hadisələrin insan hiss və duyğularında əks-sədasına 
diqqət yetirən yazıçının bu iki əsəridə sentimentalizmə uyğundur.  

Divanbəyolunun romantik ruhla yazılmış hekayələrinə “Ərdoy dərəsini” misal göstərmək 
mümkündür. Hekayənin ilk hissəsi “Yaylaq” adlanır və tam romantik şəkildə yazılmışdır. Ədibin bu 
əsərində müəyyən qədər sentimentallığın olduğunu görmək mümkündür. Əvvəlki əsərlərində 
olduğu kimi, bu əsərdə də yazıçı təbiətin təsvirini, füsunkar gözəlliyini ustalıqla qələmə almışdır. 
Təbiətin təsvir və tərənnümü də sentimentalizmə xas olan bədii-estetik normalara uyğundur.  
Ədibin bu əsərində mövhumi qüvvələrdəndə bəhs olunur. Cin, şeytan, ərdoy kimi mifik qüvvələr 
tənqid olunsa belə əsərin başlıca məzmununu təşkil etmir. Divanbəyoğlu kənd həyatını, köçərilərin 
zəhmətini bu əsərində də qabarıq göstərir, şəhərlə kənd həyatını müqayisə edir. İngilis 
sentimentalizm cərəyanının nümayəndəsi olan Oliver Qoldsimitdə Vekfild keşişi və Dağılan kənd 
əsərlərində kənd ilə şəhərin müqayisəsini vermişdir. Əsərin qəhrəmanı olan Mehdi şəhər həyatına 
öyrəşmiş romantik bir gəncdir. O, daim şəhər həyatından və mədəniyyətindən bəhs edir və insanları 
yüksək şəhər mədəniyyətinə yiyələnməyə çağırır.  

XX əsrin əvvəllərində  Divanbəyoğlu “Gənc” əsərini çap etdirir. Bu əsərində rus klassik irsinin 
təsirinidə görmək mümkündür. İdeaya cəhətdən ədibin “Əbdül və Şəhzadə” əsərini xatırladır. 
Hadisələr, sujetlər, obrazların taleyi və s. cəhətlər hər iki əsərdə çox yaxındır, bir çox məqamlarda 
hətta eynidir.  Əsərin sujet xətti Səidbəy və Məryəm xanımın nakam sevgisi üzərinə qurulmuşdur. 
Əsərin qəhrəmanı olan Səyidbəy ilə Əbdül obrazı bir-birinə çox oxşayır. Birinci povestdə əsas 
diqqət feodal cəmiyyəti olduğu halda, ikinci povestdə isə burjaziya cəmiyyətidir. Hər iki povestdə 
yazıçı qəhrəmanın saf hisslərini, eşq və məhəbbətini qabarıq şəkildə vermişdir.  

Qadın köləliyinin daha qabarıq şəkildə təsvir olunan əsərlərindən biri də 1903-cü ildə yazıb 
bitirdiyi “Can yanğısı” əsəridir. Əsər 1910-cu ildə “Həqiqət” jurnalında işiq üzü görmüş, daha sonra 
bir neçə dəfə kitab halında çap olunmuşdur.  Bu povest sentimentalizm cərəyanının ən yaxşı 

nümunəsi hesab olunur. Müəllif bu əsərində kəndlə şəhər həyatını qarşı- qarşıya qoymuşdur. 
Kəndin mənəvi əxlaqi təmizliyini, təbiətini qabarıq şəkildə göstərən ədib sentimentalistlərin yolu ilə 
getmişdir. Yazıçı kənd həyatını insanların rahatlıq tapdığı yer kimi göstərdiyi halda, şəhər həyatının 
sanki bədbəxtlik gətirdiyini oxucuya çatdırmaq istəyirdi. Əsərin qəhrəmanı olan Ruqiyyə öz 
vətənində  həyatının ən xoşbəxt günlərini yaşadığı halda, şəhər həyatında isə xəstəlik tapıb öz 
canından oldu. Əsərdə yazıçı bu sözləri qeyd etməklə şəhər camaatı ilə kənd camaatını müqayisə 
edir. “ Sizlərdə qərib bir adama qız verməzdilər. Bizim üçün şah və gəda təfavütü yoxdur. Bunların 
mənası nə olduğunu tək-tək bilən var, o da bu axır zaman şəhər ilə bizim aramızda əlaqə düşəndən 
bəri bizim də aralığımızda əlaqə düşəndən bəri bizim də aralığımızda adamdan adama təfavüt 
qoymaq hasil olur”. Bu sözlər ilə kənd əhalisinin sadə olduğunu göstərərək şəhər əhalisindən qat-
qat üstün olduğunu vurğulayır. Kənd həyatını şəhər həyatından üstün tutan yazıçılardan biri də 
Oliver Qoldsmitdir. Yazıçının “Dağılan kənd” əsərində də şəhər ilə kənd həyatı müqayisə 
edilmişdir.  

Sujet xətti sadə olan əsər dağlarda yaşayan bir gəncin dərvişə rast gəlməsi ilə başlayır. Əsərin 
əvvəlində sentimentalizmə xas olan xüsiyyətləri görmək mümkündür. Təbiətin təsviri ilə başlayan 
əsərin qəhrəmanı təbiətin gözəlliyini gəzərək, kəşf edərək meşənin təsvirini verir. Həmçinin əsərdə 
bənzətmələridə görmək mümkündür. “Meşənin çıxacağında təzə tülu etmiş gün, yuxudan oyanmış 
dilbər kimi üzümə güldü”.(2,  270 ) Yazıçı bu cür bənzətmələr işlədərək təbiətin təsvirini daha 
aydın və təsirli şəkildə qələmə almışdır. Gəncin bu əsərdə sevimli yerinin olması Hötenin “Gənc 
Verterin iztirabları” əsəri ilə səsləşir. Hər iki əsərdə qəhrəmanların özünə doğma olan, yorulduqda 
dincini aldığı məkanları vardır. Dərviş ilə rastlaşan gənc bir bəhanə ilə onun başına gələn hadisələri 
dinlədi və qəlb ağrılarına şahid oldu.  

Dərviş öz başına gələn dünyasını tufan, bədənini viran edən hadisələri nağıl edir. Adı Əhməd 
olan bu şəxs namus üstündə adam öldürdüyü üçün həbs olunub, daha sonra buradan qaçmışdır. 
Dağlarda, meşələrdə yaşayan bir ailə ilə tanış olan Əhməd onların qızı olan Ruqiyyəni sevir, onunla 
ailə həyatı qurur. Bir müddət burada yaşadıqdan sonra vətən həsrəti çəkən Dərviş öz torpağına, 
vətəninə qayıtmaq istəyir. Dərviş öz vətənindən didərgin salınmışdır. Həmçinin Oliver Qoldsmitin 
“Vekfild keşişi” əsərinin qəhrəmanıda öz vətənindən ailəsi ilə birlikdə çıxıb başqa torpaqlara 
getmişdir.  Və şəhərə qayıtmaq istəyən Əhməd özü ilə Ruqiyyənidə aparmaq qərarı alır, onu şəhər 
həyatına aparır. Ruqiyyənin taleyi şəhərə köçdükdən sonra dəyişməyə başladı. Əhməd şəhərə 
köçdükdən sonra onun xaraqterində müəyyən qədər dəyişikliklərin olduğunu görmək mümkündür. 
Əsərdə daha sonra öz sevgisindən soyuyan Əhməd sevgisinə xəyanət edərək başqa bir qadın ilə ailə 
həyatı qurub onu başından rədd etmək qərarına düşür. Ruhu bildiyi Ruqiyyəsinə qıymaq istəməyən 
Əhməd öz ruhuna qəsd elədi. Artıq Ruqiyyənin iztirabları başlayır, buna dözə bilməyib dünyasını 
dəyişir.  

Ж.Неманлы 

Влияние сентиментализма в азербайджанской литературе и  
Творчество А.Диванбейоглу  

Резюме 

Сентиментализм, который предпочитает описывать и выражать человеческие эмоции и 
чувственную природу, сформировался как литературный тренд как в западной литературе, 
так и в восточной литературе. Однако, если взглянуть на ряд литературных этапов, как и в 
литературе других народов, в литературе Азербайджана можно найти художественно-
эстетические особенности и элементы сентиментализма. Романтизм, занимающий 
уникальное место и роль в мировой литературе, носил универсальный характер как 
социокультурный феномен. Написал и создал серию сентиментальных персонажей среди 
романтиков 20-го века.  

Произведения и произведения этих авторов описаны и выражены в сентиментально-
романтическом стиле. Также можно увидеть художественно-эстетические особенности 
сентиментализма в творчестве Хусейна Джавида.Творчество Аббаса Саххата и Абдуллы 
Шейга, одного из представителей азербайджанского романтизма 20-го века, также можно 
отнести к сентиментализму.  

Одним из выдающихся представителей азербайджанской литературы и культуры ХХ века 
является Абдулла бей Диванбейоглу. Рассказы Диванбейолу, написанные в романтическом 
стиле, можно проиллюстрировать на примере «долины Эрдой». Сюжет, который прост, 
начинается с молодого человека, живущего в горах лицом к бродяге. В начале работы можно 
увидеть характеристики сентиментализма.  Когда мы смотрим на суть этой работы, 
присущей художественно-эстетическим особенностям сентиментализма, мы видим, что роса, 
о которой сожалеют ее поступки, - это огонь. Ахмед, посторонний, незнакомец с природой.  

Дервиш говорит, что он забыл свою родину, когда впервые встретил семью Рукии. 
Основываясь на линии работы, Ахмед и Рукайя разделяют взаимную сентиментальную 
любовь. 

Ключевые слова: сентиментализм, поэзия, природа, любовь, страдание. 

ZH.Nemanli 

The influence of sentimentalism in Azerbaijani literature and 
Creativity A. Divanbeyoglu 

Sentimentalism, which prefers to describe and express human emotions and sensual nature, has 
emerged as a literary trend in both Western and Eastern literature. However, if you look at a number 
of literary stages, as well as in the literature of other nations, you can find artistic and aesthetic 
features and elements of sentimentalism in the literature of Azerbaijan. Romanticism, which 
occupies a unique place and role in world literature, was universal as a sociocultural phenomenon. 
He wrote and created a series of sentimental characters among romantics of the 20th century. The 
works and works of these authors are described and expressed in a sentimental-romantic style. You 
can also see the artistic and aesthetic features of sentimentalism in the work of Hussein Javid. The 
work of Abbas Sakhat and Abdullah Sheig, one of the representatives of 20th-century Azerbaijani 
romanticism, can also be attributed to sentimentalism.  

One of the prominent representatives of the Azerbaijani literature and culture of the twentieth 
century is Abdulla Bey Divanbeyoglu. The stories of Divanbeiolu, written in a romantic style, can 
be illustrated with the example of the “valley of Erdah”. The plot, which is simple, begins with a 
young man living in the mountains facing a vagabond. At the beginning of the work you can see the 
characteristics of sentimentalism. When we look at the essence of this work, which is inherent in the 
artistic and aesthetic features of sentimentalism, we see that the dew, for which her actions are 
regretted, is fire. Ahmed, stranger, stranger with nature. Dervish says he forgot his homeland when 
he first met the family of Ruqia. Based on the line of work, Ahmed and Ruqia share mutual 
sentimental love.  

Key words: Sentimentalism, poetry, nature, love, suffering 

Redaksiyaya daxil olma tarixi: 02.04.2019 
Çapa qəbul olunma tarixi: 06.05.2019 

Filologiya elmləri doktoru, professor  Seyfəddin Rzayev  tərəfindən çapa tövsiyə olunmuşdur. 


